
Vervolg van die boek, “DIE EINDE KOM”. 

As ons enige foute sou maak in die berekening en 
beredenering van eindtydgebeure deur te kyk na 
drome, visioene, profesieë en ander toepaslike lektuur 
wat ons op bonatuurlike wyse ontvang het, en ons 
daaruit `n gevolgtrekking sou maak wat daarop sou dui 
dat ons by een of ander kruispad in die gebeure van 
die wêreld staan, weet dan dat ons dit gedoen het 
omdat ons die Hemelse Vader liefhet en dat ons sy 
opdragte wil nakom. Daardeur erken ons ons eie 
feilbaarheid as onvolmaakte mense en erken ons dat 
ons ook foute kan maak.  

Maar, ... as ons van enige hemelse boodskappe bewus 
sou wees en ons waarsku nié ons volksgenote en 
soortgenote nie, sal ons skuldig staan voor ons Vader 
en sal Hy daardie bloed van ons hand eis. Esegiel 
Verse 8-9: 

8 As Ek aan die besoedelde sê: o besoedelde, jy sal sekerlik 

sterwe, en jy spreek nie om die besoedelde vir sy weg te 

waarsku nie, dan sal hy, die besoedelde, deur sy 

ongeregtigheid sterwe; maar sy bloed sal Ek van jou hand 

eis. 

9 Maar as jy die besoedelde waarsku vir sy weg, dat hy hom 

uit haar [moet] terugkeer, en hy hom nie terugkeer van sy 

weg nie, dan sal hy deur sy ongeregtigheid sterwe; maar jy 

het jou siel gered. 

Lees dus hierdie boekie met `n gesindheid dat ons 
hierdie waarskuwing uit liefde vir JaHWeH en uit liefde 
vir ons naastes, ons soortgenote, doen.  

 
Aletta Barkhuizen se visioen van 16 Desember 2002 

Maandagoggend, 11 Augustus 2003, kry ek `n oproep 
van bogenoemde dame uit die Kaap. Sy woon in Kaap 
Agulhas, die mees suidelike punt van Afrika. Aletta het 
kennis gemaak met die Dogter van Sion se literatuur 
en besit haar eie Boek van Herinnering. 

Sy is gebore op 16 Desember 1950 en het op hierdie 
verjaardag van haar, wat ook die Boerevolk se mees 
gewyde dag op die kalender is, naamlik Geloftedag, 
gesit en uittuur oor die see en was in `n diepe 
bepeinsing oor die lotgevalle van haar volk. Meteens 
verskyn daar in die lug verskeie beelde wat sy helder 
en duidelik waargeneem het. Sy was onmiddellik 
bewus daarvan dat dit `n goddelike visioen was wat sy 
ervaar het. Die visioen was as volg: 

In die lug het `n letter "M" verskyn met die syfer 
"6720" direk daaronder, met twee driehoeke 
gerangskik soos wat die meegaande skets aantoon. 
Die visioen het vir `n tydlank so in die lug bokant die 
see bly hang en toe verdwyn. Die vrou was sprakeloos 
en kon tot op hede nog geen verklaring daarvoor vind 
nie.  

Op die betrokke dag toe sy my gebel het, het ek ook 
gesê dat ek haar sou terugbel met `n moontlike ver

klaring, want ek wou dit eers met van my broers 
bespreek het. Toe ek egter die foon neersit, openbaar 
die Gees hierdie visioen op wonderbaarlike wyse aan 
my. Ek het dadelik weer die foon opgetel, haar terug
gebel en aan haar die verklaring gegee. Weereens sê 
ek vir u as leser dat ek geen profeet is nie, maar `n 
dienskneg en as ek `n menslike fout gemaak het met 
die uitleg, vra ek verskoning daarvoor. 

My verklaring is as volg:  

Die "M" verwys na die millennium en is ook `n 
Romeinse duisend.  

Die twee driehoeke bo-op mekaar is `n uurglas. 

Die syfer 6720 daaronder sal dus "ure" wees. 

Om die ure na dae en weke te herlei, moet die 6720 
eerstens deur 24 gedeel word, wat ons dus 280 dae 
gee. Om vir ons weke te gee moet ons die 280 deur 7 
deel en dan kry ons 40 weke.  

Nou moet elke ondersoeker daarop saamstem dat dit 
onmoontlik is dat Aletta uit haar eie so `n besondere 
syfer uit haar duim kon gesuig het. Die feit dat hierdie 
syfer perfek deelbaar is deur 24 en deur 7 maak dit 
bykans onmoontlik dat die visioen nie eg is nie. Die 
emosionele manier waarop sy dit ook aan my 
meegedeel het, sowel die reaksie toe ek haar my 
verklaring gegee het, was genoeg bevestiging vir my 
dat hierdie vrou, alhoewel ek haar nog nooit tevore 
ontmoet of mee gepraat het nie, eg en waaragtig in 
haar bedoelings was. 

Die visioen beteken dus dat die uurglas leeggeloop het 
en dat die 1000 jarige vredestyd, die laaste 7000ste 
duisendjarige periode binnekort sal aanbreek.  

